
Literaturari buruzko gogoetak ardaztu duen bilakaera-hariari

jarraitzea du liburu honek helburu nagusia. Metodologia-estrategia

interesgarri bat du gidari: literatura-azterketen eremuko testurik

garrantzizkoenetako batzuen analisi zehatz-zorrotza eskaintzea -

batzuena, noski: hautatu beharra baitago nahitaez-. Dei egiten zaie,

hartara, eta agertu ere agertzen dira, historian garaiz garai literatura-

egitateari buruzko gogoetan erabili diren ideia nagusiei. Horrekin

batera, agerian geratzen da funtsezko ideia horiek izan duten zoria:

batzuetan, aberastu egin dira; beste batzuetan, ez ikusi egin zaie, edo

ia; eta maiz, nabarmen manipulatu dira. Interesgarriak dira, betiere.

Bestalde, kronologia-ibilbide batetik aurrera egitean, arazo

garrantzitsu bat azter daiteke: kritikari jakin baten edo eskola jakin

baten lanetan suma daitezkeen iturri eta eraginena. Eta, horrekin estu

lotuta, onartu behar da, halaber, bide horretatik baizik ez dagoela

iristerik zehatz samar neurtzera azterturiko autore eta metodoek lortu

duten originaltasun-maila.

«Nik esango nuke literaturaren kritikak literatura aberasten duela»,

esan zuen noizbait Borgesek. Ba al da idazle argentinarraren juzku

ondo asmatu hori berresteko modu hoberik, ezpada hurrenez hurren

ezagutzea, kritikari handien eskutik, literatura-fenomenoari buruzko

gogoetarik bikainenak? Galdera horrek ezezko erantzuna besterik ez

duela: horra zer frogatu nahi duen Literaturaren kritikaren historia

honek.

